
Numri i lëndës: 2023:156499 

Datë: 09.02.2024 

Numri i dokumentit:     05307747 

                      PPP.nr.19/23 

 

                                                                                                          

                 

 GJYKATA THEMELORE NË FERIZAJ - Dega në Kaçanik, si gjykatë përmbarimore 

e shkallës së parë, gjyqtari Riza Livoreka, si gjyqtar përmbarues, me sekretarën juridike 

Azemine Berisha, duke vendosur në çështjen përmbarimore të Kreditorit B. B. nga fshati ... 

Komuna e Kaçanikut (tani trashëgimtari A. B. ), kundër Debitorit Ish E. P. Kaçanik , tani A. P. 

K. (APK), me seli në Prishtinë, duke vendosur lidhur me Prapësimin e Debitorit, jashtë seancës 

gjyqësore me datën 13.12.2023,  mori dhe bëri përpilimin me shkrim të këtij: 

 

 

       A K T V E N D I M 

 

 

I.REFUZOHET, në tërësi si i pabazuar. Prapësimi i datës 23.05.2023, i ushtruar nga 

A. K. e P. , me seli në Prishtinë, kundër Urdhrit Përmbarues me P. nr.251/2023, të datës 

12.05.2023, SI I PA BAZUAR.   

 

II.DETYROHEN, debitorët që kreditorit të i’a paguajë shumën sipas aktgjykimit C.nr. 

76/2008, shpenzimet e procedurës kontestimore, në shumë prej 200.00€ , si dhe shpenzimet e 

procedurës përmbarimore , të cilat do të llogariten nga përmbaruesi privat,  të gjitha këto 

pagesa do të bëhet në afat prej 7 ditësh nga dita e pranimit në dorëzim të këtij aktvendimi. 

 

             A r s y e t i m  

 Kreditori me datën 12.05.2023, tek përmbaruesi privatë Sh. H L., me seli në Ferizaj, e 

ka dorëzuar propozimin për përmbarim kundër debitorit Ish E. P. Kaçanik , tani A. P. K. 

(APK), me seli në Prishtinë.  

 

    Me këtë propozim ka kërkuar që të caktohet përmbarimi dhe të detyrohen Debitori Ish 

E. P. Kaçanik, tani A. P. K. (APK), me seli në Prishtinë, që kreditorit B. B., nga fshati ... 

Komuna e Kaçanikut, t`ia paguaj shumën prej 8.482.00€. Këtë shumë e ka kërkuar me kamatë 

si për mjejtet e deponuara në bankë në afate më shumë se një vit pa destinacion të caktuar.  Po 

ashtu i ka kërkuar shpenzimet e procedurës kontestimore në shumë prej 200.00€ dhe 

shpenzimet e procedurës përmbarimore, të cilat do të llogariten nga përmbaruesi privat, e të 

gjitha këto mjete të paguhen përmes llogarive bankare. 

      

 Përmbarusi Privat me datën 12.05.2023, e ka nxjerrë Urdhrin Përmbarimor P.nr. 

251/2023, me të cilin urdhër, e ka njoftuar debitorin, qe në afat prej 7 ditësh, mundë të paraqes 

Prapësim.  

 

Përmbaruesi Privat 02.06.2023, për mesë postës ja ka dorëzuar A. K. të P.,  me seli në 

Gjilan , propozimin për përmbarim , urdhrin përmbarimore dhe provat tjera.  

 

A. K. e P. , me seli në Gjilan , me datën 09.06.2023 , për mesë postës e ka paraqitur 

prapësimin , kundër Urdhrit përmbarimor P.nr.251/2023, i datës 12.05.2023. Me prapësim i ka 

propozuar gjykatës, qe të aprovohet prapësimi i A. K. P. dhe të shfuqizohet Urdhri 

Përmbarimor P.nr. 251/20, i datës 12.05.2023.   

 

Po ashtu me prapësim e ka njoftuar gjykatën se nga data e hyrjes në fuqi të Ligjit për 

Pyjet (Nr.08/L-137) , të gjitha të drejtat dhe detyrimet e personit juridik “E. P. “ , sipsë nenit 

76.3 , kanë kaluar në Përgjegjësi të Agjencisë Pyjore të  Kosovës. Po ashtu ka theksuar se 

Urdhri përmbarimor , është aprovuar pas hyrjes në fuqi të këtij Ligji.   

 

 Përmbaruesi privat,  një kopje të prapësimit të debitorit,  i’a ka dorëzuar kreditorit dhe e 

ka njoftuar me të drejtën e paraqitjes së përgjigjes në prapësim. Kreditori me datën  

16.06.2023, në afatin e parapare ligjorë ka paraqitur përgjigje në prapësim me të cilin i ka 

propozuar gjykatës që prapësimi i debitorit të refuzohet si i pa bazuar, sepse i njejti nuk është i 

mbështetur në prova. 

 

Gjykata e refuzoi prapësimin e debitorit,  si të  pa  bazuar, për arsye se debitori  

prapësimin, nuk e ka mbështetur në provat, asnjë provë nuk ja ka  bashkangjitur prapësimit,  

siç  eshtë paraparë me nenin 69 par. 4 të LPP-së. 

 

 Po ashtu debitori nuk ka paraqitur ,asnjë nga shkaqet, e parapara me nenin 71 nga pika 

1.1 deri tek pika 1.12 të  LPP-së, prandaj gjykata duke i pasur për  bazë të gjitha këto  fakte  të 

konstatuara  vendosi si në dispozitiv të këtij aktvendimi. 

 

Gjykata i analizoi të gjitha provat të cilat gjinden në shkresat e lëndës si dhe 

pretendimet  e kreditorit, këtyre pretendimeve gjykata u a fali besimin, sepse propozimi për 

përmbarim, është bazuar në dokument përmbarimor, vendim të gjykatës, i cili është i formës së 

prerë dhe i ekzekutueshëm, ashtu siç është paraparë me neni 22 par 1.1 LPP-së. 

 

Gjykata i analizoi edhe pretendimet e debitorit, të paraqitura me prapësim, mirëpo këto 

pretendime nuk kishin ndikim që të vendosej ndryshe, por gjykata një kopje të vendimit do të 

ja dërgojë Agresionit të Pyjeve të Kosovës/  

 

Gjykata,  pas analizimi të të gjitha provave,  të cilat gjinden në shkresat e lëndës. ka 

gjetur se prapësimi i debitorit, është i pabazuar në prova dhe duke u bazuar në dispoziten 

ligjore të nenit 69, par.4 të LPP-së, nenin 71 nga pika 1-12, vendosi si në dispozitiv të këtij 

aktvendimi. 

 

Gjyakata i detyroi debitorët që kreditorit të ja paguaj  shpenzimet e procedurës 

kontestimore në shumë prej 200.00€ dhe shpenzimet e procedurës përmbarimore të cilat do të 

llogariten nga përmbaruesi privat  UA.nr 01/2022 ,si dhe  konform nenit 13, par.4 të LPP-së. 

 

 

 

GJYKATA THEMELORE NË FERIZAJ, 

                             Dega në Kaçanik  

        PPP.nr.19/2023 prej datës 09.02.2024 

                              Gjyqtari, 

                                    Riza Livoreka  

 

KËSHILLA JURIDIKE:  

Kundër këtij aktvendimi  është e lejuar ankesa në afat prej 7 ditësh, nga dita e pranimit, ankesa 

i parashtrohet  Gjykatës së Apelit  në Prishtinë përmes kësaj gjykate. 

 

Dërguar me datën 09.02.2024 

Kreditorit 1x1 

Debitorit 1x1 

 AKM-së Gjilan 1x1 

 APK  Prishtinë  1x1 

 

 

 


